
-গীতি-মালা-

নিলাজী পদুমী কিনো জুমি জুমি,

চাৱ ঘনে ঘনে ৰৈ,

লাহি পাহি মেলি সাজিহ, পাৰিছ

বুকুতে বহনা লৈ!

কোননো আহিব আলাসৰে লাৰু

সোণৰে সফুঁৰা লৈ,

আগলি পাততে কাক বহুৱাবি

আগতে বটাটি থৈ?

অলিয়া-বলিয়া, কলীয়া ভোমোৰা

এনেনো মৰমী ঐ!

মউ চুহি ললে মনতো নপৰে

চেনেহী পদুমী লৈ!

যৌৱন কালতে ৰূপ হালে জালে

তাতে মতলীয়া হৈ,

ৰূপ নযহাবি তয়ে ঐ ৰূপতী,

ৰূপ যে নেথাকে ৰৈ।

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

